
SIRTQI TA`LIMDA TALABALARNING O`ZLASHTIRISH 

MONITORINGINI OLIB BORISH  («Plikers» texnologiyasi misolida)  

Sadullayev Ibrat Shuxratovich 

(BuxDU Axborot texnologiyalari kafedrasi o`qituvchisi)  

E-mail: i.s.sadullaev@buxdu.uz  

Annotatsiya: Ushbu maqolada sirtqi ta`lim dars jarayonida talabalarning 

mustaqil ta`lim mashg`ulotlarini monitoring qilish, testlar orqali bilimini va keyingi 

mashg'ulotlarga tayyorgarligini nazorat qilish hamda natijalar asosida joriy 

hisobotini shakllantirish imkoniyati haqida fikr yuritiladi. Shuningdek, maqolada 

elektron ta`lim tizimida mobil vositalardan QR kodlari yordamida foydalanish, 

Plickers texnologiyasining imkoniyatlari va dars jarayonida qo`llash 

samaradorligini ko'rib chiqiladi.  

Abstract: This article discusses the possibility of monitoring students' self-

education during distance learning, monitoring their knowledge and readiness for 

further lessons, as well as compiling current reports based on the results. The article 

also discusses the use of QR codes in e-learning, the possibilities of Plickers 

technology and the effectiveness of their use in the classroom. 

Kalit so'zlar: Sirtqi ta`lim, interaktiv ta'lim metodlari, «Plikers» 

texnologiyasi, QR kodlari, javoblar qog'oz kartalari.  

Key words: Correspondence education, interactive teaching methods, 

«Plikers» technology, QR codes, the answer paper cards. 

 

Sirtqi taʼlim - ishlab chiqarishdan ajralmagan holda oliy va oʻrta maxsus 

maʼlumot olish shakli. Kunduzgi taʼlim shaklidan talaba (oʻquvchi)larning mustaqil 

oʻqishi bilan farq qiladi. Sirtqi taʼlim muayyan sohadan maʼlumot olish shakli 

sifatida 19-asrning oxirlarida Germaniya, AQSH, Buyuk Britaniya va boshqa 

davlatlarda joriy etilgan boʻlib, ular dastlab eksternat shaklida texnik, harbiy va 

pedagogik maʼlumot olishga, shuningdek, savod oʻrganishga yoʻnaltirilgan. 20-

asrning 20 yillarida oliy taʼlim muassasalarida sirtqi taʼlim kurslari, keyinchalik 

boʻlimlari va hozirgi kunda amal qilinayotgan shakllari paydo boʻldi. 

Oʻzbekistonda sirtqi taʼlim 1938 yildan tashkil etildi. Shu yili Oʻrta Osiyo 

universitetida sirtqi boʻlim tuzildi. Hozir sirtqi taʼlim oʻrta maxsus va oliy taʼlim 

muassasalarida tashkil etilgan maxsus markaz, boʻlim va fakultetlarda amalga 

oshiriladi. Unda taʼlimning asosiy qismi (60- 70%) talaba (oʻquvchi)larning 

mustaqil bilim olishiga asoslangan boʻlib, ular 1 yilda 2 marta kunduzgi taʼlim 

shaklida oʻquv fanlaridan maʼruzalar tinglaydilar hamda semestrlar boʻyicha 

imtihonlar topshiradilar. 

Oʻrta maxsus hamda oliy oʻquv yurtlarida sirtqi taʼlim oʻrta maxsus va oliy 

oʻquv yurtlarining sirtqi fakultet (boʻlim)larida olib boriladi. Darslik va dasturlar, 

odatda, kunduzgi va sirtqi taʼlim tizimida umumiy boʻladi. Sirtqi oliy va oʻrta 

maxsus oʻquv yurtlarida (fakultet, boʻlimlarida) taʼlimning predmetkurs tizimi qabul 

qilingan. Sirtqi taʼlim tizimining mazmuni, talabalar (oʻquvchi)lar tomonidan 

oʻzlashtiriladigan bilimlarning majburiy minimal darajalari, shuningdek, kirish 

imtihonlari kunduzgi taʼlim shakli bilan bir xil boʻladi. Taʼlimning sirtqi va 

kunduzgi boʻlimlarini bitirgan mutaxassislar uchun bir xil namunadagi diplom 

beriladi. Sirtqi taʼlimda qishloq xoʻjaligi, iqtisodiyot, aloqa va ayniqsa, pedagogika 

boʻyicha eng koʻp mutaxassis tayyorlash yoʻlga qoʻyilgan. Sirtqi taʼlim shakli 

sogʻliqni saqlash tizimi uchun mutaxassislar tayyorlashda qoʻllanilmaydi. 

Sirtqi taʼlim boʻyicha kasb-hunar kollejlariga tayanch umumiy oʻrta taʼlim, 

oliy oʻquv yurtlariga kasb-hunar kollejlari, akademik litsey va umumiy oʻrta taʼlim 

maktablarini bitirganlar yoshlaridan qatʼi nazar qabul qilinadilar. 

Sirtqi shaklda - umumiy o‘rta (10-11-sinflar negizida), o‘rta maxsus, kasb-

hunar ma’lumoti to‘g‘risidagi tegishli hujjatga ega bo‘lgan va test sinovlaridan 

(kirish imtihonlaridan) muvaffaqiyatli o‘tgan; 

Maxsus sirtqi shaklda - faqat tegishli yoki turdosh ta’lim yo‘nalishi bo‘yicha 

o‘rta maxsus, kasb-hunar ma’lumotiga va ta’lim yo‘nalishiga muvofiq soha, kasb, 

lavozimlarda kamida uch yillik amaliy ish stajiga (pedagogika yo‘nalishlari uchun 

pedagogik stajga) ega bo‘lgan, tegishli vazirliklar va idoralar tomonidan berilgan 

tavsiyanomaga ega, test sinovlaridan (kirish imtihonlari yoki kasbiy suhbatdan) 

muvaffaqiyatli o‘tgan; 

Ikkinchi va undan keyingi oliy ma’lumot berishning sirtqi shaklda - oliy 

ma’lumotga ega bo‘lgan (agar xorijiy oliy ta’lim muassasasini tugatgan bo‘lsa, oliy 

ma’lumot to‘g‘risidagi hujjati belgilangan tartibda tan olingan (nostrifikatsiya 

qilishgan) bo‘lishi kerak) va test sinovlaridan (kirish imtihonlaridan yoki kasbiy 

suhbatdan) muvaffaqiyatli o‘tgan abituriyentlar hisobidan amalga oshiriladi. 

Oʻzbekistonda 2000/2001 oʻquv yilidan boshlab maxsus sirtqi taʼlim shakli 

joriy etilgan boʻlib, unga oʻrta maxsus maʼlumot hamda 3 yillik mehnat stajiga ega 

boʻlgan pedagog xodimlar mos yoʻnalishlar boʻyicha qabul qilinadilar. Oʻrta maxsus 

va oliy oʻquv yurtlarida sirtdan taʼlim olayotganlar uchun ularning asosiy ish 

joylaridan belgilangan tartibda imtiyozlar beriladi. 2002/2003 oʻquv yili 

Oʻzbekistondagi 45 oliy taʼlim muassasasida 61 ming talaba, oʻrta maxsus oʻquv 

yurtlarida 73,7 ming oʻquvchi sirtdan taʼlim oldi. Oʻzbekistonda 1998 yilgacha 

umumiy oʻrta taʼlim tizimida, 2002 yilgacha aspirantura tizimida ham sirtqi taʼlim 

mavjud boʻlgan. 

Sirtqi (maxsus sirtqi) ta’limda masofadan turib o‘qitish talabalarning asosiy 

ish joyidan ajralmagan holda o‘quv rejasidagi barcha fan dasturlarida belgilangan 

bilimlarni mustaqil masofadan turib o‘zlashtirish asosida amalga oshirilishi 

mumkin. Masofadan turib o‘qitish on-layn (masofadan turib real vaqt rejimida 

videoma’ruzalar, konsultatsiyalar, nazorat turlarini o‘tkazish) va off-layn 

(masofadan turib o‘qitish tizimidagi tegishli o‘quv-metodik resurslarni mustaqil 

ravishda o‘zlashtirish) rejimlarida tashkil etiladi. Sirtqi (maxsus sirtqi) ta’limda 

masofadan turib o‘qitish elementlaridan foydalanganda o‘quv kurslarining sifati va 

samaradorligining doimiy nazorati O‘zbekiston Respublikasi Oliy va o‘rta maxsus 

ta’lim vazirligi tomonidan amalga oshiriladi.  

Sirtqi (maxsus sirtqi) ta’limda ta’lim faoliyatini amalga oshiruvchi kafedralar 

professor-o‘qituvchilari masofadan turib o‘qitishda o‘quv materiallari, topshiriqlar 



va maslahat-konsultativ ishlarni oliy ta’lim muassasasi saytidagi "Sirtqi (maxsus 

sirtqi) ta’lim" sahifasiga joylashtiradi va ularning bajarilishini nazorat qilib boradi. 

Hozirgi kunda ta`limning elektron shakli jadal rivojlanib borayotganligining 

guvohi bo`lyapmiz. Bu holat elektron ta`lim tizimi va ko`plab boshqa ishlab 

chiqarish vositalarining paydo bo`lishiga sabab bo`ldi. Elektron ta`lim tizimi ta`lim 

oluvchiga o`quv materiallari va ulardan olingan bilimlarni test topshiriqlaridan 

foydalanib, tekshirish imkoniyatini taqdim etadi. Zamonaviy talablarga muvofiq, 

o`quv jarayoni murakkablashib borayotgan bir vaqtda, ta`limda mobil vositalardan 

foydalanish o`zlashtirishni osonlashtirib, qiziqarlilik jihatini oshirayapti. 

Elektron ta`lim texnologiyasining rivoji elektron o`qitish tizimida ta`lim 

strategiyasining tuzilishi va har bir o`quvchi uchun o`quv materiallarini yakka 

tartibda taqdim etish kabi imkoniyatlarni beradi. Shunga muvofiq ishlab chiqarishga 

sarf-xarajatlar, doimiy talablarning o`sishi va elektron ta`lim tizimini amalga 

oshirishda zaruriy baholash va boshqarish sifatlari shakllandi. Hozirgi 

avtomatlashtirilgan ta`lim tizimi sifatini baholash uslublari o`qish jarayoni natijalari 

nuqtai nazaridan, o`qitish tizimlarini baholashga, shuningdek, ushbu uslublar 

umumiy bo`lib, paydo bo`lgan va elektron ta`lim tizimi hayot siklining turli 

bosqichlari sifatini boshqarishga yetarli darajada imkon bermaydi. 

Shu sababli ham elektron ta`lim tizimi sifatini baholash mezonlari va usullari 

o`qitish jarayoni sifatini boshqarishni amalga oshirishga imkon beruvchi, joriy etish 

va foydalanish bosqichlarini ishlab chiqish zarur. O`qitishning barcha xususiyatlari 

mujassamlangan ishlanmaning uslubi va o`rganilayotgan fan bo`yicha 

o`quvchilarning o`zlashtirgan bilimlarini baholashda darajalarga ajratish tizimining 

ishlashi hamda o`lchov xususiyatlarini aniqlashtirish zarurati yuzaga keladi. 

Innovatsiya ko’pgina sohalar kabi ta’lim tizimiga ham o’z ta’sirini o’tkazib 

kelyapti. Ta’limda yangi texnologiyalardan foydalanish zaruriy omil hisoblanadi. 

Axborot makonining kengayib borgani sari ularni qabul qilish imkoniyati ham oshib 

boryapti. Ta’lim muassalarida dars jarayonini tashkil qilishda vaqt muhim 

ahamiyatga ega. Plickers texnologiyasi vaqt va energiyani tejagan holda yuqori 

samaradorlikka erishish hamda eng muhimi ta’limning boshlang’ich ta’limdan tortib 

oliy o’quv yurtlarigacha bo’lgan barcha jabhalarida foydalanish mumkin.  

QR-kod – maxsus tarzda kodlangan qandaydir bir ma’lumot, kvadrat 

ko’rinishidagi tasvir. Bu oddiy matn, internet manzili, telefon raqami, ma’lum bir 

joyning joylashgan o’rni va boshqa shu kabilar bo’lishi mumkin. Hozirgi kunda 

kameraga ega zamonaviy telefonlar kvadrat ko’rinishidagi tasvir ostida yashiringan 

ma’lumotlarni oson o’qish imkoniyatini beryap. Buning uchun bor yo’g’i telefon 

kamerasini QR-kodga yo’naltirgan holda, unda kodlangan ma’lumotga ega 

bo’lishimiz mumkin. QR-kod – inglizcha “Quick Response” so’zlaridan olingan 

bo’lib, Quick – tez, Response – javob, ya’ni “tezkor javob” (быстрый отклик) 

ma’nosini beradi. Ushbu tizim 1994 - yilda Yaponiyaning Denso-Wave 

kompaniyasi tomonidan yaratilgan. Bitta QR-kod 7089 ta raqam, 4296 ta raqam-

harf, ikkilik sanoq sistemasida 2953 bayt yoki 1817 ta ierogliflarni o’z ichiga olishi 

mumkin. 

Hozirda QR-kodni o’qish uchun juda ko’p dasturlar mavjud. Ulardan eng ko’p 

tarqalganlari: iPhone qurilmalari uchun Bakodo, Android tizimida ishlovchi 



qurilmalar uchun esa Barcode scanner. Plickers texnologiyasida foydalaniladigan 

Plickers dasturi ham shular jumlasiga kiradi. 

Plickers - butun sinfning javoblarini darhol ko'rib chiqish va statistika 

to'plamini soddalashtiradigan dastur. Sinf (ota-onalar, tinglovchilarning 

auditoriyasi), mobil ilovalar bilan ishlash samaradorligi juda yuqori va bu jarayon 

bir necha daqiqani o`z ichiga oladi. Ushbu dasturning afzalligi, o`qituvchiga 

o'quvchi va talabalarning bilimini sinab ko'rishlari va o'quvchilarga smartfonlar yoki 

kompyuterlarga ehtiyoj sezmasliklari hisoblanadi. 

Plickers texnologiyasi qulayligi: 

O'qituvchi uchun 

- vaqt tejamkorligiga erishiladi. 

- o’qituvchida har bir o’quvchining daftarini tekshirib baholashga ehtiyoj qolmaydi. 

O'qituvchi va o'quvchi uchun 

- o’quvchilarning guruh va individual o’zlashtirish ko’rsatkichi bir necha daqiqa 

ichida ma’lum bo’ladi. 

- O'quvchilarda yonidagi o'rtog'idan ko'chirishga imkon bo'lmaydi. 

O'quvchi uchun 

- bu jarayon qiziqarli o'yin tarzida amalga oshadi. 

- keyingi safargacha yangi bilimlarni o'zlashtirishga motivatsiya yaratiladi. 

Kerakli jihozlar: Smartfon (sifatli kameraga ega), internet, kompyuter 

(noutbook), televizor yoki proyektor. 

Ushbu dasturdan darsning mustahkamlash qismida foydalanish qulay. 

Dasturga o’quvchilar ro’yxati va ularning bilish imkoniyatiga mos savollar test 

shaklida kiritiladi. Savollar soni foydalanuvchi ixtiyoriga bog’liq. 

Ushbu savollar televizor ekranida yoki proyektor orqali ko’rsatiladi. 

O’quvchilar ekranda berilgan test yechib bo’lgach, qo’llaridagi QR kod 

joylashtirilgan javoblar kartasini ko’rsatishadi. Bunda har bir javoblar qog'oz 

kartalari o`quvchi yoki talabalar uchun unikal bo`ladi ya`ni QR kodlarga ularning 

har biri biriktirilgan bo`ladi.  

 Dasturning yana bir afzal jihati shundaki, sinf jamoasining javoblari orqali  

- har bir o’quvchining o’zlashtirish ko’rsatkichi 

- sinf jamoasining o’rtacha o’zlashtirish ko’rsatkichi 

- sinf jamoasining har bir testni bajarganlik darajasi foiz hisobida beriladi. 

 

Plickers texnologiyasini ishlatish bo`yicha tavsiyalar: 

1. Ilovani yuklab olish 

 Android yoki iOS-da bepul yuklab olish mumkin 

 Plickers mobil ilovasi talabalarning javoblarini yig'ish uchun talab 

qilinadi 

2. Javoblar qog`oz kartalar olish 

 Bepul yoki amazon.com sotib olish mumkin 

 Har bir kartaning o'ziga xos raqami mavjud - o'quvchilarga javoblarini 

kuzatib borish uchun kartalarni belgilashingiz mumkin 

 Talabalar kartalarini o'zlarining tanlangan javoblarini yuqoriga qo'yish 

uchun aylantiradilar 

3. Plickers.com saytidan ro'yxatdan o'tish 

 Sinflar va talabalarni qo'shish kerak 

 Plickers o'z nomlarini kiritishda o'quvchilarga avtomatik ravishda 

kartalar ajratadi 

 Sinfga eng ko`pi 63 nafar talabani qo'shish mumkin 

4. Kontentingizni yarating 

 Plickers.com saytidagi kutubxonangizda yangi savollar 

yoki so'rovlarni yaratish kerak 

 Testlarni, ko`p tanlovli yoki ha / yo`q kabi shakllantirish mumkin 

 Tasvirlarni yoki GIF-ni qo'shish imkoniyati mavjud 

5. O'quvchilarning javoblarini skanerlash 

 Bir xil hisobdan foydalanib mobil ilovaga va veb-saytga 

kirganligingizga ishonch hosil qiling 

 Mobil ilovadan yoki veb-saytdan savol yoki testni tanlang 

 Mobil ilovada brauzerni ochish uchun doira belgisiga teging 

 Plickers bir zumda talabalaringizning kartalarini skanerlashi va 

javoblarini yozib beradi 

 Maslahat: Bir vaqtning o'zida ko'proq kartani olish uchun 

qurilmangizni yana ushlab turing 

6. Natijalarni ko'rish 

 Eng yangi natijalarni ko'rish uchun Hisobotni oching 

 Talabalar progresslarini kuzatish va vaqtni baholashni hisoblash uchun 

Baholar jadvalidan foydalaning 

 Talabalaringiz, savollaringiz va umumiy sinf bo`yicha jami natijalarni 

ko'rish uchun sana oralig'ini va individual savollarni tanlang 

Plickers texnologiyasida QR kodlari yordamida foydalaniladi. Bu bizni 

barchaga mashhur oq va qora kvadratlar shaklidagi ma'lumotlarni o'z ichiga olgan 

ikki o'lchovli shtrix shaklida ifodalanadi. O'quvchilar to'g'ri javobni tanlaydilar va 

kartani olishadi.  

Ushbu kodlar maxsus qurilmalar yordamida o'qiladi, Plickers interaktiv 

texnologiyasida - o'qituvchi planshetini yoki smartfonni noutbuk bilan birgalikda 

ishlatish orqali skaner qilinadi. Smartfon (telefon) kamerasi orqali o'qituvchi 

tomonida talabalar fikriga ko'ra to'g'ri deb qabul qilingan javoblarni QR kodlari bilan 

ko'tarilgan kartalarni tekshiriladi. Javoblar real vaqtda skanerdan o'tkaziladi va  

natijalar ma'lumotlar bazasida saqlanadi hamda bevosita mobil ilovada hamda 

saytda darhol yoki kutilayotgan tahlil uchun paydo bo'ladi. O'qituvchi to'g'ridan-

to'g'ri skanerlash natijasi, to'g'ri va noto'g'ri javoblar mualliflarini statistikasi haqida 

ma`lumot oladi. «Plikers» dasturini  natijalar bo`yicha diagrammalar tuzadi va 

sinfning qaysi qismini o'rganilayotgan materialni tushunganini va qo'shimcha 

yordamga muhtojligini aniqlab olishni ta'minlab beradi. 

Bu orqali o’qituvchi o’quvchilarning qaysi tushunchalarni o’zlashtirishda 

qiynalganligini aniqlab olib, dars davomida shu jihatdan yondashadi. Yangi mavzuni 

mustahkamlash qismida esa dars jarayonining qay darajada samaradorlikka 

erishgani yaqqol namoyon bo’ladi. 

Sirtqi ta`lim shaklida o`qitishning mustaqil ta`lim mashg`ulotlarining hissasi 

ko`pligi va bu jarayonni monitoring qilishdagi mavjud muammolarni bartaraf 

qilishda «Plikers» texnologiyasi o`qituvchiga juda katta yordam beradi. Ta’lim 

jarayonida bu kabi dasturlardan foydalanish o’qituvchining baholash uchun 

ajratadigan vaqtini tejaydi va dars vaqtida o’qituvchi, talabalarning diqqatini jalb 

qilish orqali o’z ustida ko’proq ishlash imkon yaratib beradi. Dars jarayonida 

o‘quvchi va talabalar faolligini axborot kommunikatsion texnologiyalar orqali 

oshirish, innovatsion baholash uslublari sifatida «Plikers» dasturini keng qo‘llash  

ta`lim sifati va samaradorligini oshirishda muhim ahamiyat kasb etadi. 

 

Foydalanilgan adabiyotlar 

1. Кукуева В.С. PLICKERS – НОВАЯ СИСТЕМА ФРОНАЛЬНОГО 

ОПРОСА НА УРОКЕ // Инновации в науке: научный журнал. – № 4(80). – 

Новосибирск., Изд. АНС «СибАК», 2018. 

2.  «Создание фронтальных опросов с помощью приложения 

Plickers»http://cou1828.mskobr.ru/shkola_novyh_tehnologij/informacionnye_mate

rialy/sozdanie_frontal_nyh_ 

 3. Садуллаев И.Ш., Мухлисов С.С., Хазратов Ф.Х. Использование 

интерактивных технологий plickers в процессе обучения // УЧЕНЫЙ XXI 

ВЕКА Международный научный журнал № 7 (54), июль 2019 г. 

3.  URL: https://www.lex.uz/uz/ //Vazirlar Mahkamasining 2017 yil 21 

noyabrdagi 930-son qarori.  

4. URL: https://www.plickers.com/  

 

 

 

4- rasm 

http://cou1828.mskobr.ru/shkola_novyh_tehnologij/informacionnye_materialy/sozdanie_frontal_nyh_
http://cou1828.mskobr.ru/shkola_novyh_tehnologij/informacionnye_materialy/sozdanie_frontal_nyh_
https://www.lex.uz/uz/
https://www.plickers.com/

